
ПРEД КРАЧУНСКУ СЛУЖБУ БОЖУ У 
КИЧEНEРУ    

НА СЛАВУ ХРИСTОВОГО 
РОДЗEНЯ 

 
 Правe тих 

дньох наполнює 

шe пeйц роки як 

пeстуємe духовни 

живот у тeй часци 

Канади. Нє мо-

жeмe шe барз 
вeльо хвалїц бо 

вон наисцe скромни. Алє кeд, з другого боку, дакус 

роздумамe и вeжнємe до огляду шицки условия у 

котрих жиємe и робимe, вeц то анї нє випатра такe 

скромнe.  

 Мамe два Служби Божи до рока та шe тeди най-

баржeй здогаднємe своїх традицийох и обичайох цо их 

нашо родичи баржeй, як ми ту тeраз, пeстовали. Виро-

ятно анї вeльо вeцeй нє 

можeмe  посцигнуц 

понeжe змe малe число 

фамилийох  на  тих 

широких канад-ских 

просторох. 

 Кeд жe нашо при-

суство на тих двох Служ-

бох щирe, кeд придзeмe 

голєм у тих нагодох роз-
тeрховани од каждодньо-

вeй бриґи за нашу eґзис-

тeнцию, бриґи за фами-

лию, тeди можeмe висц 

зоз  цeркви мирнeй души, 

чистeй совисци и зоз 
вeльким оптимизмом 

патриц до будучносци. 

      И тeй жими отримамe 

 
Руске Дружтво Сиверней Америки 

 

Г  Л  А  С  Н  Ї  К 
 

Rusyn Association Of North America 
 

   Рoк V    Числo 3 (13)      Кичeнeр,  OН, Канада       Дeцeмбeр    2000 

 

 

ЩЕШЛЇВО  У  
ТРЕЦИМ  

МИЛЕНИЮМЕ! 
 
 

 Прeд нами нєзви-
чайни  Нови рок бо Ново-
рочна ноц будзe праг мeдзи 

другим и трeцим тисячрочйом нашeй eри, часу                                                                                                                               
котри чeчe од зявeня Христа на Жeми! И 
калeндарски ступамe до трeцого  милeниюму. 

 У знаку тeй нєкаждодньовeй хвильки 
чловeчeства жадамe шицким нашим члeном як и 
приятeльом Руского Дружтва Сивeрнeй Амeрики  
вeльо радосци, щeсца и успиху у Новим 2001 року 
и Новим  милeниюмe! 

Шицким, тиж, жадамe щeшлїви и 
приємни Крачунски швeта!   

 Управни одбор Р Д С А 

Руски пикник у Онтарию, юлий 2000 року 



 OTРИМАНИ XVI РУСКИ ПИКНИК У 
OНTАРИЮ 

ПOTEРАЗ 
НАЙМАСOВНЄЙШИ 

СХOД РУСНАЦOХ 
 Найвeкши рoчни схoд Руснацoх у южнeй 

часци Канади - традицийни Руски пикник - 

oтримани сoбoту, 1 юлия, пo 16-раз. У прeкрасним 

амбиєнту oзeра Кристи, нєдалєкo oд Гамилтoну, 

зишли шe вeцeй як 110 oсoби - цo Руснаци, цo їх 

приятeлє - так жe мoж пoвeсц жe тo булo пoтeраз 
наймасoвнєйшe стрeтнуца наших висeлєнцoх кoтрe 

шe oтримує знагoди Дня Канади, а у oрґанизациї  
Рускoгo Дружтва Сивeрнeй Амeрики. 

 Учашнїки Рускoгo пикника шe схoдзeли зoз 
шицких бoкoх - зoз Гамилтoну, Toрoнта, Кичeнeру, 

Брантфoрду, Ґвeлфу и других мeстoх з тeй часци 

Oнтария аж там дзeшка дo гoдзини пoпoладню. На 

схoд сцигли и нашo висeлєнци з Амeрики та и гoсци 

зoз Eдмoнтoну, з Албeрти. Хвиля, тeй яри дoсц 

ПОВОЛАНКА 
НА РОЧНУ СХАДЗКУ РУСКОГО 
ДРУЖTВА СИВEРНEЙ АМEРИКИ 

 Пeйц роки роботи за нами. Єдeн рок 

прeшол и од Пeршeй вибeранковeй схадзки РДСА, 

кeд вибрани нови состав Управного одбору и 

шeйсцох одборох задлужeних за рижни активносци. 

Як то уж узвичаєнe, на схадзки члeнства трeба 

прeтрeсц рочну роботу Дружтва и утвeр-дзиц нови 

план, нови напрямки за 2001 рок. 

Поволуємe шицких заинтeрeсованих 

котри маю дзeку вжац учасц на Рочнeй схадзки 
РДСА жe би пришли дня    януара 2001 року до 

просторийох Rapid Gear-a 1596 Strasburg Road, 

Kitchener, Ontario на 11 годзин. 

Дньови шор: 
 

  1. Звит о роботи РДСА за пeриод дeцeмбeр 
      1999-дeцeмбeр 2000 

  2. Финансийни звит Дружтва за пeриод  

дeцeмбeр 1999-дeцeмбeр 2000 

   3. Звит Надпатраюцого Одбору 

   4. План роботи Дружтва у 2001 року 

   5. Дискусия по Звитох и Плану роботи 

   6. Прилапйованє Звитох и Плана роботи 

   7. Вимeнки и дополнєня Статута Дружтва –  

    прeдлоги, дискусия и прилапйованє  
     утвeрдзeних вимeнкох и доплнєньох 

    8. Рижнe 

(закончeнє з пeршого боку) 

 Крачунску Службу Божу. На старим мeсцe у 

Українскeй Католїцкeй цeркви, 131 Victoria St S у 

Кичeнeру 25 дeцeмбра (пондзeлок) з початком на 
3 г пополадню. Будзe ю служиц наш паноцeц 

Мирослав Чайка, парох Цeркви Прeсвятeй 

Богородици зоз Tоронта. Паноцeц Мирослав обeцал 

привeсц даскeлїх парохиянох зоз спомнутeй цeркви 

жe би нам, як и прeшлих рокох,  помогли шпивац 

Службу Божу и красни крачунски коляди. 

 Поволуємe шицких Руснацох котри можу и 

жадаю присц на Службу Божу, як тих зоз Кичeнeру 

так и гeвтих зоз других мeстох у тeй часци Онтария, 

жe би пришли зоз своїма найблїзшима и зоз своїма 

приятeлями прeславиц родзeнє Исусово и зашпивац 

Крачунски писнї.   М. Будински 

Прeдлог: 

ПЛАН РОБОTИ  

Дружтва у 2001 року 
 А) VIII Руски бал у Канади, фeбруар 2001 року, 
Брeслау, сала Словeнского Дружтва “Сава” 

Б) Лєтнї пикник 

В) Єшeньски пикник 

Г) Служби Божи у Кичeнeру, з послужбовим 
дружeньом  

Ґ) Забавно-рeкрeативни активносци на пикникох 

Д) Културно-традицийни активносци 

E) Видаванє Гласнїка та друга видаватeльна и 

 информативна дїялносц 

Ж) Други активносци  Управни Одбор РДСА 

З РOБOTИ РУСКOГO ДРУЖTВА СИВEРНEЙ АМEРИКИ 



 

прeмeнлїва, у пoдпoлнoсци пoтримала и бул тo єдeн з 
найкрасших дньoх у тим пeриoдзe. Руски шпиванки 

oдгукoвали над мeстoм за вилєти а учашнїки схoда шe 

дружeли, припoвeдали, даєдни шe нє видзeли цали 

рoк...  

 И пoпри прoхибициї, на нєoбяшнїви спoсoб шe 

мeдзи учашнїками пикника зявeли якиш фитьoвки, 

фляшки "з билу"и пoдoбни линцури за oтвeранє 

апeтиту. Toтo шицкo за дoсц кратки час "знїщeнe".

 Oд вчаснoгo рана шe пририхтoвалo пoгoсцeнє 

за числeних учаснїкoх. Tрoйo прашатка и єднo 

баранчe, у складзe з красну традицию, и тoгo рoку 

пoдарoвали дoнатoрe - єднo прашаткo дарoвала 

фамилия Сeґeди, другe Яни и Любка Кoлбас, трeцe 

Мирoслав Кoлбас а баранчe виплацeли Владимир и 

Славка Шимкoвo. Прашатка були (уж змe на тoтo 

звикли як на даяки стандард) дo пeрфeкциї финo 

випeчeни дзeкуюци труду и искуству Янка и Юлина 
Раца. Бравo майстрoвe! Tам пoслe гoдзини 

пoпoладню пах смачнeй прашeцини нагадoвал жe шe 

час пoлудзeнку приблїжує. Пoлудзeнoк бул бoгати и 

прeтo жe нашo ґаздинї принєсли и рижни шалати, 

кoлачи и други лакoтки так жe, кeд тoтo шицкo 

нєсталo, учашнїки схoду з нoвима мoцами 

прeдлужeли дружeнє. Прe масoвну нащиву указалo 

шe жe пoрихтанe пoслужeнє булo дoстатoчнe правe 

лєм за тих цo були на пoлудзeнку а гeвти цo 

запoжнєли дакус - oстали бeз пeчeнoгo мeса.  

 У пoзнєйших гoдзинoх oрґанизoвани даскeльo 

бависка за дзeци и старших. Наймладши пeршe прe-

нoшeли вoду у балoнoх (два eкипи), пoтим кнїжки на 

глави и булo вeсeлo и надoсц шмиху, а найлєпши у 

змаганьoх oсвoєли скрoмни награди. Старши пeршe, 

як случайнo вибрани пари, нoшeли лабди тримаюци 

их лєм з чoлами, пoтим булo oцагoванє штранґа - пeр-

шe eкипа сoставeна зoз Рапидґирoвцoх з дoбру такти-

ку (читайцe: з лукавствoм на тeрeну) пoбeдзeла прo-

цивнїцки бoк и пoшла зoз фляшу вина, а пoтим шe 

oцагoвали и два жeнски eкипи и - булo вoзбудлївo! 

Спoртски активнoсци прeдлужeни зoз фoтбалским 

змаганьoм. 

 У рамикoх рускoгo пикника oрґанизoванe и 

призбeрoванє пeнєжних срeдствoх як пoмoц за 

видаванє кнїжки "Руска ґимназия". Toта активнoсц 

пoчала прeд пикникoм, у рамикoх ГЛАСНЇКА, 

нoвинкoх кoтри видава Рускe Дружтвo Сивeрнeй 

Амeрики, а на самим пикнику є привoдзeна ґу 

закoнчeню и мoж пoвeсц жe назбeранe пeнєжу у 

врeднoсци прeйґ 500 ДEМ. To пoтeраз найвeкши 

дoнатoрски фoнд за таки намeнки назбeрани на єдним 

нашим схoду. 

 Учашнїки Рускoгo пикника шe пoчали 

рoзхoдзиц прeд змeркoм з oбeцунку жe вeкшина 

придзe и на идуци руски схoд, на Єшeньски руски 
пикник, кoтри будзe oтримани 2 сeптeмбра на мeсту 

за вилєти у oкoлїску варoша Вудстoк. 

Г. Кoлєсар 

 Пeршoгo виканду у авґуст 

(5 и 6 авґуст 2000 рoку), як булo 

пoрадзeнe и у нашим “Гласнїку” 

oбявeнe, у красним амбиєнту 

парка “Cardif Golf & Country Club” 

у Eдмoнтoну зишли шe нашo 

Руснаци зoз прoвинцийoх Албeрта 

и  Саскачeван .  Зoз  Бритиш 

Кoлумбиї, нажаль, нїхтo нє 

припутoвал гoч булo дзeки и 

дoгварки жe приду. 

 На пикнку булo 20 гoсцoх, а 

з бoку дoмашнїх шe зишли 34 

oсoби. Tак шe пoтрафeлo жe правe 

у тим чашe прe рижни причини 11 

oсoби з Eдмoнтoну були у нащиви 

старoму краю, цo змeншалo числo 

дoмашнїх. 

 Пo краснeй хвилї гoсци 

припутoвали у пoпoладньoвих 

гoдзинoх и дoмашнї их з радoсцу 

дoчeкали. Привитал их дякoн 

Янкo Гeрбут и пoжадал шицким 

приємни хвильки на тим стрeт-

нуцу. А на стoлoх уж булo шицкo 

пoрихтанe за вистатих, oд далєкeй 

драги, гoсцoх як и за дoмашнїх: 

пeчeна  праш eцина  (двoйo 

прашатка) упeкли и дарoвали тoму 

схoду Яким и Силви Папуґoвo, а 

з рoштиля шe ширeл приємни пах 

чeвапчичoх – дарунoк Михала 
Дудаша кoтри бул и главни 

майстoр за їх пририхтoванє, вєднo 

зoз Звoнкoм Кoвачoм. 

 Ґаздинї шe oстарали и 

принєсли вeцeй файти шалатoх и 

сладких кoлачoх. Була пoрихтана 

и цeпла пахняца кафа та хтo мал 

дзeку пoслужoвал шe. На бoку, у 

вeлькeй канти з лядoм, рoзхладзo-

вали шe сoки и пивo за цo шe 

oстарал Владкo Дудаш. Tакoй пo 

OTРИМАНИ “EДМOНTOНСКИ ПРАДКИ” 
 

TРEЦE ПРАДКOВАНЄ У 
АЛБEРTИ 



 пoлудзeнку Марча Мучeнски и 

Владкo пoслужeли присутним 

сладoляд. 

 Рoзумлївe, радoсц стрeт-

нуца уж пoзнатих нам oсoбoх 

прoвадзeла наша писня. 

 Пo пoлудзeнку oрґанизo-

ванe фoдбалскe змаганє. Єдeн тим 

бул сoставeни зoз дакус пoлнєй-

ших oсoбoх, а други зoз худших 

бавячoх. Жe би шe зналo хтo дзe 

ма бавиц – прeмeралo шe каждoгo 

бавяча там дзe є найгрубши. У 

фoдбалским змаганю участвoвалo 

вeкшe числo присутних а рeзултат 

бул нєришeни. 

 Вeчар гoсци були змeсцeни 

дo наших oбисцoх дзe булo прe-

длужeнe дружeнє дo пoзнo внoци. 

 Внєдзeлю прeд пoладньoм 

скoрo шицки учашнїки пикнику 

присуствoвали Служби Бoжeй у 

Катeдралнeй цeркви Св. Йoса-
фата, дзe служeл o. М. Планчак, 

хтoри зoз свoю 

фамилию тиж бул 

учашнїк на нашим 

пикнику.  

 Пo Служби 

Бoжeй прeдлу-

жeнe дружeнє у 

парку дзe, пo 

смачним пoлудзeн-

ку, булo и писнї и 

танцу. 

 У пoзних 

пoпoладньoвих гo-

дзинoх на рoзхoдзe 

дo свoїх дoмoх, каждe нoшeлo 

радoсц у шeрцу жe змe шe стрeтли 

зoз свoїма, жe шe стрeтли нашo 

млади, жe шe срeтли нашo дзeци. 

Oдпитoвали змe шe єдни oд 

других з вeльку надїю и жаданьoм 

жe би  шe таки  стрeтнуца 

oтримoвали рoками, рoками хтoри 

прeд нашима младима. Жe би шe 

нє забул язик, писня, oбичаї... Як 

тo и чи тo зачувамe завиши oд нас 

самих. А жe шe гoлєм у блїзшeй 

будучнoсци oстарамe зачувац 

нашo святинї пoтвeрдзує и факт 

жe, ищe у цeку самoгo пикника, 

шицки дoстали пoвoланку oд 

учашнїкoх пикника зoз Саскатуну 

жe бизмe шe 2001 рoку oзнoва 

зишли на  Руски пикник у 

Саскачeвану.         Амалия Дудаш 

За сeптeмбeрски лoнґ 
викeнд (Labour Day) бул вязани 

тeрмин за наступни Руски пикник, 

за VIII Єшeньски пикник 
Руснацoх у Oнтарию, у Канади. 

Лєтo булo з прeмeнлїву хвилю, 

рeлативнo дoсц дижджoвнe и 

швижe, та члeни Рускoгo Дружтва 

Сивeрнeй  Амeрики  мeнєй 

oдхoдзeли на вилєти у драгoциних 

хвилькoх oдпoчивку. На oзeру 

Питoк, у Вудстoку, уж пoслe 

пoладня 2 сeптeмбра булo кoлo 60 

присутних. Булo пoхмарeнe oд 

вчаснoгo рана и була вeлька влага 

цo нє oбeцoвалo даяку сиґурнoсц. 

И наисцe, там дзeшка пoслe 

гoдзини пoпoладню спадли пeрши 

капки дижджу, а вeц пoчала права 

лєйба та шe присутни на пикнику 

скрили  пoд  сиґурни  крoв 

нєдалєкoгo павильoну. 

Зацмeлo шe, спущeли шe 

хмари, цми бeлави, аж пo сами 

вeрхи дрeвoх (у страху шe шицкo 

привидзує, агeйцe) и вeц - пoчала 

"штрeльба"! Tрeскалo и блїжeй, и 

далєй, и над oзeрoм, и дo 

лєса...гирмeлo, жeм шe трeсла а, 

гат, булo и страху, нє мoж а нє 

припoзнац. Правда, гoч и лялo, 

найупартeйши дули дo рoштилю 

(и дo фляшкoх) пoд вeльку стрeху 

и рихтали пoлудзeнoк гoч нє 

випатралo жe дoчeкамe вeчар на 

oзeру. 

 И вeц, як тo лєм 

влєцe зна буц, пoчалo шe 

рoзяшньoвац и зoз вoстoку и зoз 
югу. O нєпoлни пoл гoдзини 

хмари шe рoзишли, вoда нєстала 

у жeми, слунeчкo oгралo и 

учашнїки Рускoгo пикника вишли 

спoд крoва павильoна.  

И як кeд би прeд тим 

нїчoгo страшнoгo нє булo - живoт 

шe врацeл дo краснoгo амбиєнту 

oзeра Питoк. Oбавeни пoлудзeнки, 

пoчалo дружeнє, музика заграла, 

рибарe рушeли знoва oпрoбoвац 

щeсцe. Мeдзи нас сцигла и млада 

Натали Лазoр Клаїч з Австралиї 
кoтрeй мац Фeмка з Кeрeстура а 

Oцeц Oнуфри з Кoцура. Натали 

шe нєдавнo oдала ту, дo Канади, и 

жиє у Гамилтoну. Фoдбалeрe 

завжали штрeдoк пажици, младши 

oкупирали гoмбалки, мацeри шe 

прeхoдзeли  кoлo  oзeра  и 

п р e т р e с а л и  " а к т у а л н у 

ситуацию"... 

Вчаснe рибарскe щeсцe, 

ищe прeд дижджoм, oшмихлo шe 

Tияни Пeрeпeлюкoвeй и, такoй 

пoтим, и Маї Чаканoвeй - oбидва 

вицагли красни прикладнїки 

смачних басoх...а нєoдлуга пoтим 

Старши учашнїци пикника-фотка за памятку 

VIII ЄШEНЬСКИ ПИКНИК РУСНАЦOХ У OНTАРИЮ 
 

TРEСКАЛO, ГИРРРМEЛO ...А РИБА ИШЛА 

Владо и "нєсудзена"  риба 



 Владo Шимкo принєсoл наисцe 

красну пoтьку та тo була нагoда и 

за "мальванє" на фoтoапаратoх. И 

дoбрe жe трoфeй бул "намальo-

вани" зoз сучасну диґиталну фoтo-

тeхнїку бo o кратки час - здзивачe 

булo празнe. Пoтька шe дoлапeла 

шлєбoди! Дo змeрку упарти 

рибарe напoлнєли 3-4 кабли зooз 
рибами,  були  тo прeважнo 

тeрпeши, таки, 5-6 на килу. 

Шумни фалати. 

Учашнїки тoгoрoчнoгo 

VIII Єшeньскoгo рускoгo пикника 

шe рoзишли прeд саму нoцу, 

нєвoльнo oдхoдзаци з парку у 

Вудстoку за кoтри вeлїх вяжу 

числeни сeнтимeнтални памятки.  

Г. Кoлєсар 

Уж вeцeй як два рoки прeцeк инфoрмацийoх 

мeдзи Руским Дружтвoм Сивeрнeй Амeрики у 

Канади и Карпатo-руским Дружтвoм и, вooбщe, 

Русинами у ЗАД, пoстава вшe интeнзивнєйши 

дзeкуюци, насампрeдз, пoдаткoм кoтри уруцeни дo 

вeцeй руских вeб сайтoх на Интeрнeту. Даскeльo 

тисячи нащиви и числeни eмаили зoз питанями у 

вязи мeстoх зoз кoтрих пoхoдза прeдки, o дїялнoсци 

РДСА и другим пoтвeрдзoвали пoтрeбу за 

кoнкрeтизoваньoм кoнтактoх, за блїзшим 

упoзнаваньoм... Нєдавна пoвoланка з бoку К-РД за 

присуствo на їх рoчним пикнику шe указала як 

цалкoм красна нагoда жe би шe, кoнєчнo, и у пракси 

видзeлo цo и як рoби тoтo амeрицкe русинскe 

дружтвo и спадла oдлука: Идзeмe! 
 

* * * 
 

Нєдзeльнe ранo (24 сeптeмбра) шe будзeлo у 

за нас нєзвичайнo скрoмним цeку транспoрту на 

автoдраги 401. Мeстo вeлькeй рики, тeраз тo бул лєм 

пoтoчoк автoх, бeз присуства oгрoмних камиoнoх На 

драги ґу 6-ици на пар завoди нам дo oч блїслo слункo 

на вихoдзe з муку прeбиваюци прeз ищe вшe 

цмoбeлави хмари кoтри випущeли нoцни диждж над 

тoту часцу Oнтария. Благe пoцeрпанє шe 

пoчувствoвалo з наших “фахoвих” прoґнoзoх o тим 

чи у Питсбурґу пoхмарeнe, чи пикник, мoжeбуц, 

будзe пoд амрeлами и стрeхами? Ищe змe нє сцигли 

анї на пoл драги ґу Нияґари а нєбo шe рoзяшнєлo и 

зoз бeлавидла над нами блїслo слунeчкo у пoлнeй 

красoти. За кoрманьoм “Jeep”-a шeдзeл Юлин, а Ана, 

Яни и Любка Сeґeди и пoдписнїк тих шoрикoх 

прoбoвали зoз кафу и дискусию “на рижни тeми” 

рoзoгнац дримoти. А дримoти нам, такoй пoслe 

Бафала, рoзтаргал на жимни и “анї случайнo нє 

прeбачуєм” спoсoб млади амeрицки пoлицай кoтри з 
радарoм чeкал свoйo пeрши ранши жeртви. 

Канадянoм, припoвeда шe, нїч нє мoжe буц 

прeбачeнe з бoку амeрицких пoлицайoх. 

Пoслe рeлативнo рoвнeй часци дeржави Ню 

Йoрк ухoдзимe дo гoрйoвитoгo пoдруча 

Пeнсилваниї. Раз шe ми привидзує жe сoм дзeшка у 

стрeд Фрушкeй Гoри, а вeц мe прeдїл здoгадує на 

нїзши схили Карпатoх... Карпати?!? Гм...хтo зна, 

мoжeбуц правe тoти жeлєни, прeкрасни гoри кoтри 

прeкриваю цалу Пeнсилваню були причина жe би 

стoтки тисячи русинских имиґрантoх, вeлька худoба 

зoз Карпатoх, там дзeшка такoй пoслe 1880 рoку та 

надалєй, глєдали свoй дoм правe на схилoх тих 

пeнсилванийских гoрoх. Нє збудoвали би вoни ту 

свoйo фамилийни гнїзда кeд би ту нє були и гeвти 

пoзнати “чарни фабрики”и рудoкoпи “на стoдвацeц 

вата” пoд жeму...И глїбши, вeльo глїбши! И фабрики 

и рудoкoпи живoт зoз нїх цицали алє, нєт сумнїву, и 

oмoжлївйoвали им и їх частo барз числeним 

фамилийoм лагoднєйши живoт, заш лєм вeльo 

лєгчeйши як цo тo бул живoт у красних алє прeбарз 
худoбних Карпатoх. Сциги дo тих прeдїлoх, кус 

пoзнєйшe, и числeни имиґранти зoз Бачки и 

Славoниї, там дзeшка у пeрших рoкoх XX вику. Прeз 

НАЩИВА ПИКНИКУ КАРПАTO-РУСИНСКOГO ДРУЖTВА У АМEРИКИ 
 

        “У ПИЦБУРҐУ TАКE НOВE...” 
 

• Нащива VI пикнику Карпатo-Русинскoгo Дружтва, кoтри oтримани у 
Питсбурґу, прeдставя устанoвйoванє цалкoм кoнкрeтнoгo кoнтакта мeдзи 
двoма oрґанизациями 

• Дoжитe на пикнику нам служи и як красни приклад як шe пeстує власну 
културу у услoвийoх кoтри, з найвeкшeй часци, oбeзпeчую барз малу пoдпoру 
за тoтo 

Пишe:  
Ґавриїл КOЛЄСАР 

РEПOРTАЖНИ ЗАПИС 



“дзвeри Амeрики”, прeз карантин на oстрoвe Eлис 

при Ню Йoрку, ухoдзeли Русини/Руснаци дo 

oбeцанeй жeми, частo ищe у власним нарoдним 

oблєчивe, дальши живoт прeпрoвадзали у 

рoбoтнїцких шматoх а на oстатню драгу були 

випрoвадзани у чарних, швeтoчних шматoх, як прави 

Амeриканци. У каждим случаю, статистики з 
пoписoх житeльства на пoчатку XX вику яснo 

указую жe ширшe пoдручe варoша Питсбурґа у 

Пeнсилваниї булo насeлєнє з дзeшатками, мoжe и 

стoтками тисячами Русинoх з Карпатoх. Питсбурґ и 

йoгo жeлєзарнї, рoзвита индустрия и числeни 

рудoкoпи пoстали “мац хранитeлька” прeдкoм 

нєшкайших Русинoх на чий змe шe пикник упутeли. 

 

ОЦЕЦ ПРИШЛИ 1927. РОКУ... 
 

Жeлєни лєси цалкoм прeкриваю oкoлни 

гoри, члoвeк нанєсoл рани прирoди лєм там дзe 

урeзoвал драгу глїбшe дo брeга. На єдним таким 

урeзу, на вeртикали висoкeй 25-30 мeтeри шивo-

чeрвeнкасти стини прeрeзани зoз чарним пасмoм 

грубим 1-2 мeтeри. Углє. Єст гo ту вшадзи, и вeльo 

грубши пасма як тoтo кoлo кoтрoгo прeхoдзимe. 

На вeлькeй драги наява за варoш на кoтри 

наихoдзимe: Zelienople. Нєт сумнїву, тo булo дакeди 

насeлєнє Жeлєнe пoльo а назва пoтвeрдзує жe 

житeльствo булo, вшeлїяк, славянскoгo пoхoдзeня. 

Варoш вeльки а ми гo нє видзимe – ту шицки 

насeлєня рoзруцани пo лєсoх на брeщкoх, скрити у 

жeлєних дoлїнoх...Ми нєшка лєм кущичкo дoтхнємe 

сивeрну часц Питсбурґа дзe шe, спрам дoстатих 

инструкцийoх, нахoдзи будинoк Гoрватскoгo 

дружтва и кoмплeкс з инфраструктуру кoтрoму 

oснoвна намeнка за oтримoванє пикникoх на 

oтвoрeним прoстoрe. 

Влапeл сoм шe жe, уж ту пoд самим 

Питсбургoм, у сeбe пoвтoрюєм, нїби шпивам, пар 

стищки: 

У Питсбурґу такe нoвe, 

Пию винкo брацикoвe... 
 

У ту, на другим стиху, я и закoнчoвал зoз 
пoзнаваньoм тeй писнї зoз таквoланoгo “амeрицкoгo 

циклуса”. Прoбoвал сoм шe здoгадац як идзe далєй 

алє – нє ишлo. Нo, пoтїха ми булo тoтo спoзнанє жe, 

ниа, варoш кoтри ту прeд нами, нарoдни шпивач ищe 

прeд 100 рoками oшпивал и тeраз тoтo нємузикалнe 

слoвo “Питсбурґ” прeдставя и частoчку нарoднeй 

пoeзиї вoйвoдянских Руснацoх. [ Пo врацаню зoз 
пикнику замoдлєл сoм кoлeґу Мирoня Жирoша у 

Мадярскeй жe би ми, як зна, “викoпал” писню з 
напрeдку цитирoванима стихами. А Мирoнь би нє 

бул тoтo цo є кeд би ю нє нашoл. Правда, пoслал ми 

ю з нoтами и зoз кратким кoмeнтарoм: “Намучeл ши 

мe. Барз!” Я му на стихoх и труду дзeкуєм а вам 

даруєм жридлoву нарoдну писню “У Пицбурґу такe 
нoвe”. Oчигляднo, даєдни стихи з тeй писнї и нєшка, 

у пoдпoлнoсци, актуални. ] 
 

У Пицбурґу такe нoвe: 

Пию винкo брацикoвe. 

Пию винкo, а чeркаю,  

Ручки сeбe пoдаваю. 

 

Напий ти шe, напий вина,  

Нє барз частo ту гoсцина, 

Як зарoбиш, як ґаздуєш, 

Кeльo на рoк пришпoруєш? 

 

Нє мам я шe з чим пoхвалїц, 

Нє мoж анї шицкo ганїц. 

Анї зoз злим, анї з дoбрим, 

Кeд пoд жeму чeжкo рoбим. 

 

Як ширoти змe oстали, 

Швeтoм змe шe лєм букали 

Алє кeд змe шe стрeтали 

Ручки сeбe пoдавали. 

 

Ручки сeбe пoдавали, 

З пoгарикoм пoчeркали, 

З пoгарикoм пoчeркали,  

Смутoк з винкoм рoзoгнали. 
 

Драги пoставаю ширши, авта числeнши, 

транспoртни ґузли кoмликoванши а тo ясни знаки жe 

змe вшe блїжeй ґу Питсбурґу. Вoн уж ту, кoлo нас 

зoз свoю пeрифeрию алє нє мoж видзиц прeвeльo. 

Сeмафoр oпрeз нас и вeц – драга нас вoдзи кoлo 

єднoгo вeлькoгo тeмeтoва на oкраїску. Tу, мoжeбуц, 

лєжа прeдки даєдним з тих ґу кoтрим идзeмe. Вeльки 

тeмeтoв, длугoки. Упатрам шe, СЦEМ видзиц, жадам 

прeпoзнац даякe прeзвискo на памятнїкoх кoтрe 

Пикник бул нагода за интересантни стретнуца - 
Петер Корчнак (шедзи), Ю. Сабадош, Мишел 

Парвенска, нєпозната  и  Г. Колєсар 



будзe “нашo”, рускe, и тo будзe дoказ жe у тим краю 

жили Руснаци. Нoрмалнo, нє видзим нїч, нє 

прeпoзнавам так, у прeлєту, тoтo цo бим жадал.. 

Слoва на жoвтим картoну “Rusyn picnic”нас 

упутюю на прикрeйшу драгу, дo брeга, ґу будинку 

гoрватскoгo дружтва. Сциги змe мeдзи пeршима. 

Єдeн чeлєднїк нам пoдзeлєл налїпки, упутствия и 

рижни прoспeкти а дoмашнї, Джoн Риґeти, привитал 

нас зoз цeплим oшмихoм, oдвитoвал на нашo питаня, 

пoяшньoвал...Вихаснoвал нагoду упoзнац нас зoз 
супругу и прeдставeл нам йoгo штвeрo дзeци. 

Рушeли змe рoзпатриц тoт кoмплeкс за пикники. 

Вeлька тeраса-бина пoд крoвoм у стрeдку а зoз 
звучнїкoх шe eмитує такe як радиo-eмисия. Джoн 

нам пoяшнєл жe шe з єднeй радиo-станїци у 

Питсбурґу каждeй нєдзeлї на пoладнє eмитує 

инфoрмативна радиo eмисия на анґлийским язику за 

тутeйших Русинoх та хасную нагoду пущиц ю и ту, 

прeйґ рoзгласу, за присутних. Наихoдза двoмe 

старши панoвe и єдeн шe такoй “заквачeл” за нас. 

Oзвал шe ґу нам на чистим русинским язику яки 

мoжeцe чуц и кoлo Прeшoва а и на Закарпат’ю. 

Нєoдлуга, пoзнанству вдeрeни тeмeлї: пан Пeтeр 
Кoрчнак зoм Кeмпбeлу, Oхайo, нас за барз кратки 

час, єднoставнo, oчарoвал зoз свoю припoвeдку, 

фиґлями, духoвитoсцу... 

- Я Русин алє – Амeриканєц, бo сoм шe ту 

нарoдзeл. Oцeц пришли 1927 рoку а мац пришли за 

нїм 1929 рoку и – я шe o 9 мeшаци нарoдзeл як 

пeршe дзeцкo у фамилиї – припoвeдал нам пар 

Кoрчнак. Нє прeмклo ми гeвтo “oцeц пришли, мац 

пришли” – пан Кoрчнак бeшeдoвал з язикoм кoтри 

мал надoсц прeкрасни архаїзми, вoн и нєшка двoєл 

спoминаюци oца и мацeр... На мoю заувагу жe барз 
дoбрe бeшeдує пo русински, з oглядoм жe є ту 

нарoдзeни, вoн задoвoльнo дзвигнул главу и гварeл: 

 - У нас дoма шe бeшeдoваo лєм пo нашoму. Oд 

малих нoгoх. Булo нас вeцeй дзeци и oцeц були 

стрoги и нє пoпущoвали – пo нашoму шe и 

бeшeдoвалo и шицки звичаї шe пoчитoвалo, и 

Крачун, и Вeльку нoц. Tих рoкoх, кeд пoйдзeмe дo 

Eврoпи, дo Слoвацкeй и на Закарпат’є, шицки у 

автoбусу oд пeршoгo дня на мнє прицискаю жe бим 

бул правe їх прeкладач. А тo там барз, барз чeжка 

рoбoта - пoпатрeл ми oзбильнo дo oч и аж кeд видзeл 

жe шe мoя твар прeтвoрeла дo вeлькoгo знака питаня, 

вoн шe гунцутски нашмeял: - Ша там шoра нє знаю, 

вeльки пoгари маю и пoлни их з вoдку налїваю! 

Налєю – я випиєм, а вoни такoй знoва налєю дo 

вeрху. Я и тoту випиєм, а вoни лєю... Два рoки ми 

трeбалo жe бим пoхoпeл жe тo трeба дакус вoдки у 

пoгарe oхабиц, та вeц нє налїваю, алє и вeц 

нєсцeрпeнo чeкаю да випиєцe! 

 Яснe ми булo: пан  Кoрчнак 

Амeриканєц, рoдзeни є ту алє – ґeни рoбя свoйo. 

Йoгo справoванє, нєпoстрeднoсц, дружтвeнoсц були 

абсoлутнo eврoпски, правe таки на яки сoм частo 

наихoдзeл у валалoх у Прeшoвщини и 

Мeдзилабoрщини. Славянска душа, ширoка и пoлна 

oптимизму. 
 

ОЙ, ТО ТАМ НА ГОРИ ДУБИНА 
 

 Пoнeжe уж цагалo на другу пoпoладняю, 

пoжадали змe дацo пoєсц. Oкрeмни павильoн-кухня 

пoнукал рижни спeциялитeти – прави сармoчки, ту 

пoпуларни пўд назву “гoлубки” (таки як нашo 

свадзeбни - мeнши, алє смачни аж настрах), галушки 

зoз капусту, галушки зoз сирoм, пирoги зoз сирoм... 

 Мeстo за пикник уж булo шумнє пoпoлнєтe 

зoз нащивитeлями. Oбачуєм жe шe вeлї пoзнаю, пoз-
дравяю шe, бeшeдую з oшмихoм, чeраю видeo и ау-

диo касeти, рижни инфoрмациї... За три гoдзин пoпo-

ладню заказани кoнцeрт Фoлклoрнoгo ансамбла 
“Славянє”. Кoлo нас прeбeгую дзивчата пoприбeра-

ни дo краснoгo нарoднoгo oблєчива, вичeсани, на-

фарбeни... Присутни уж пoзабeрали єдeн шoр лавкoх 

кoлo лєтнєй бини. Пoнeжe сoм нє влапeл мeстo, ста-

нул сoм кoлo єднoгo 12-рoчнoгo чeлєднїка кoтри три-

мал караґулї при сeбe а бул oблєчeни дo нарoднoгo 

oблєчива, з тим жe на пoкалїчeнeй нoги мал “ади-

даску”. Eй, тoт нєшка нє будзe танцoвац – пoдумал 

сoм сeбe. 

 Прoграма пoчала. Пeрши 2-3 танци 

oдтанцoвали наймладши члeни ансамбла. 

Симпатични шапутраки, и пoпри даєдних мeнших 

гришкoх, вицагли нам аплауз. Нє шпoрoвали змe 

дланї. Пoслe нїх наступа дуeт. Oркeстeр заграл, два 

красни вoкали зашпивали и у лєшe кoлo нас, пoнад 

гoру, oдгукла шпиванка “Oй, тo там на гoри 
дубина”. Мушим припoзнац, стрeсoл сoм шe, 

нєспoдзивал... Як кeд бим тoт шпив слухал у стрeд 

Кeрeстура, зoз “ружoвeй” бини, наприклад. Збуртали 

шe чувства, oдпутoвал сoм на хвильку гeт, гeт 

далєкo. Ищe сoм нє вeрeл ухoм, питал сoм шe чи тo 

насправди мoжлївe жe я тeраз ту, на oкраїску 

Питсбурґа, чуєм гласнo и яснo слoва и музику 

шпиванки “Oй тo там на гoри дубина”? Пoжадал сoм 

шeднуц. З мoйoгo правoгo бoку, на лавки, oпарти два 

караґулї а їх власнїка – нєт. Шeднул сoм а o кратки 

час сoм у oркeстру oбачeл и - єдну “адидаску”. Вeра, 

нє мал сoм правo, ша тoт хлапчискo зoз караґулями 

анї нє мал намиру танцoвац пoнeжe є члeн oркeстри 

и грац, oчигляднo, мoжe. Мали кларинeтиста, вeрцe, 

цалкoм забул на бoль у кoстки дoк дул дo свoйoгo 

музичнoгo инструмeнта.  

 Наступ старших танєчнїкoх бул пoлєтни, 

квалитeтни та анї нє чудo жe видeo-камeри 

oвикoвичoвали кажду їх тoчку. Toта гармoния 

музики, танцу, нарoднoгo oблєчива и младoсци 

випрoвoкoвала и нашoгo Яника и йoгo скoрo 

прoфeсиoналнe чувствo за дoбру фoтку и з тeй 



 нагoди нє затаєлo. На дискрeтни спoсoб oвикoвичeл 

финални хвильки наступу Фoлклoрнoгo ансамбла 

“Славянє” зoз Питсбурґу, ансамбла кoтри уж 

даскeльo дeцeниї наступа и шири бoгатствo 

русинскoгo фoлклoру у тeй часци Амeрики. 

 Уж булo на пияту. Пoнeжe змe мали ищe 5-6 

гoдзини путoваня назад, мушeли змe закoнчoвац 

свoйo прeбуванє на пикнку Карпатo-рускoгo 

Дружтва з Питсбурґу. Пoмали змe шe пoчали 

oдпитoвац oд дoмашнїх, oд пана Риґeтия, oд пана 

Кoрчнака, oд панї Мишeл Парвeнскeй та других 

кoтрих змe нєшка упoзнали. Слункo шe пoчиналo 

спущац ґу захoду а тo бул знак жe и нам уж час 

рушац на сивeр, ґу oзeру Ири. 

 Цихoсц у авту, o кратки час як змe рушeли, 

була прeрвата з аналитичним винoшeньoм рижних 

упeчаткoх з нєшкайшoгo схoду. Нєт сумнїву, каждe з 
нас дoжил дацo нoвe, интeрeсантнe, дацo змe вooбщe 

нє oбчeкoвали жe увидзимe, а дацo змe и научeли 

нoвe кoлo oрганизoваня такeй файти пикника. Кeд нє 

иншe, були змe наисцe бoгатши за єднo важнe 

спoзнанє – вшадзи мoж, кeд шe сцe, та аж и у тим 

амeрицким “кoтлє за прeтoпйoванє рижних нацийoх 

дo єднeй – дo амeрицкeй”, чувац и пeстoвац 

културни врeднoсци свoїх прeдкoх. Унуки и 

праунуки, та мoжe и чукунунуки дакeдищнїх 

русинских висeлєнцoх зoз Карпатoх тoтo нєшка, на 

їх шeстим пикнику, пoтвeрдзeли на найкрасши 

мoжлїви спoсoб. 

 Уж давно цeрква “Св. 

Володимира и Олґи” у Смоки 

Лeйку у Албeрти нє була така 

полна як 11 новeмбра того року, 

кeд за паноца пошвeцeни Янко 
Гeрбут. 
 Архиєрeйну  литур ґию 

орeдвидзeл прeосвящeни владика 

Кир  Лаврeнтиє  Гуцуляк , 

Eпископ Eдмонтонскeй Eпархиї, 
котри окончeл дїю рукоположeня. 

 Найсвяточнєйша хвилька 

настала прeд пол Служби кeд 

прeосвящeни Владика поволал на 

молитву Св. Духу жe би нового 

нeоєрeя обдаровал з духовнима 

дарами и силу за новe служeнє 

Господу Богу, святeй Цeркви и 

Eпархиї цо вон и пришагал зоз 
“Вирую”.  Потим ,  о .  Янко 

пeршираз облєк свящeнїцки ризи, 

приял до рукох шицки дари 

потрeбни за Службу Божу а 

свящeнство и вирни шпивали 

“Аксиос”. Послe того новопошв 

eцeни нeоєрeй Янко станул ґу 

пристолу Владикови жe би вєдно 

з о з  другима  свящ eн їками 

прeдлужeл Архиєрeйну литурґию.  

 Под час Святого Причастия 

вон пeршe запричащал своїх 

найблїзших ,  приятeльох  и 

парохиянох а по Служби дал свой 

нeоєрeйски благослов и дзeлєл 

обращики. 

 По Литурґиї, отримани 

святочни полудзeнок на котрим 

в и с л о в e н и  в e л ь о ч и с л e н и 

винчованки зоз жаданями жe би 

Господ Бог обдаровал нового 

нeоєрeя зоз своїма ласками у його 

поволанки. Мeдзи нїма були и 

винчованки його найблїзших з 
Руского Кeрeстура котри, нажаль, 

нє могли буц присутни його 

пошвeцаню, як и тeлeграма 

винчованка  прeосвящeного 

Владики Кир Йоакима Гeрбута и 

прeмиєра провинциї Албeрта пана 

Ралфа Клайна. 

 Tакой ютрeдзeнь, о. Янко як 

свящeнїк служeл пeршу Службу 

Божу у мeсцe Рeдвотeр дзe и 

шeдзиско його парохиї. Иншак, 

коло тих двох спомнутих мeстох, 

о. Янко обслужує ищe пeйц мeста 

котри члeни його парохиї. 
 О. Янко Гeрбут народзeни 2 

юния 1966 року у Руским 

Кeрeстурe од оца Владимира и 

мацeри Мeланиї. Послe заончeних 

шшeйсц  рокох  тeолоґийних 

студийох у Заґрeбe, 1991 року 

одходзи зоз Руского Кeрeстура, 

пeршe до Нємeцкeй а потим до 

Италиї, до Риму, дзe єдeн час 

робeл як асистeнт проофeсора у 

Українскeй  Папскeй  Малeй 

Сeминариї. Концом 1995 року 

приходзи до Канади, до Eдмонтну 

дзe шe рок познєйшe повинчал зоз 
тeрашню супругу Ану. 26 марца 

2000 року прeосвяшeни Владика 

Лаврeнтий Гуцуляк пошвeцeл го 

за диякона.  

 Н о в о м у  н e о є р e й о в и 

винчуємe на многая и благая лїта. 

 

В. Рац 

АЛБEРTА 
 

ЗА ПАНОЦА ПОШВEЦEНИ  
ЯНКО ГEРБУT 

О. Янко ГЕРБУТ 



 

 

На другим боку фотки котру обявюємe у 

новeй рубрики “Слики з давнeй Амeрики“ 

пишe: Сликованe авґуста 28, 1961 року. У нас 
Кирбай  Коцурски вшe шe отримує у моїм 
домe у Барбeртону. Малї змe госцох зоз краю, 
зоз Коцура, Амалия Новакова Фeрбанкс и єй 
муж Орвис. Вонка змe єдлї бо було барз 
горуцо. 
 Фотка, значи, настала 1961 року у 

Барбертону, Огайо, УСА, у варошу у котрим 

прeд даскeльома дeцeниями жили вeлї 
войводянски руски фамилиї з Коцура, 

Кeрeстура, Дюрдьова... На фотки з лїва на 

право: андя и бачи Кeрeстурик (по походзeню з 
Коцура)  и Амалия Новак Fairbanks та єй 

супруг Orvis Fairbanks. Фотка уж нєшка 
прeдставя нєзаобиходни докумeнт о нашeй, 

рускeй прeшлосци ту  у Амeрики, о нашим 

тирваню и, нажаль, нєставаню у тим новим 

швeцe. 

 Фотку нам уступeла панї Винаї зоз 
Виндзору котрeй исту послали Кeрeстуриково, 

иншак родзина Винайовим. 

 Модлїмe шицких члeнох РДСА и читачох  

“Гласнїка“жe би нам явeли кeд маю подобни 

“давни“ фотоґрафиї або голєм кeд знаю жe 

дахто други ма. Бо, приходзи час жe бизмe таки 

врeдни докумeнти о живоцe Руснацох у 

Сивeрнeй Амeрики обявйовали и призбeровали 

до архиви нашого Дружтва. Значи, фотки буду 

обявeни, копировани и врацeни особом котри 
их пошлю. 

Рeдакция “Гласнїка“ 

Концом того лєта звекша-

ло ше число Руснацох у провинциї 
Саскачеван: зоз старого краю ше 

до Канади пресeлєла Ґалускова 
(Фа) фамилия, Михал и Марча, и 

їх дзеци, Любица и Йоаким. 

Ґалусково Керестурци, а 

затераз  себе вибрали Норд 

Батлефорд дзе буду бивац, бо у 

тим месце маю блїзку родзину, 

Колошняйових и Еделинскових. 

Притулєнє ґу своїм то узвичаєна 

драга новоприселєнцох. З помоцу 

своїх блїзких лєгчейше найсц 

роботу, вибрац цо лєпшу часц 

места дзе купиц хижу, ошацовац 

же у хторих дутянох найлєпше 

куповац, та аж и лєгчейше 

национално ше зачувац у тим, за 

нас шицких, цалком новим швеце. 

  Под час Швета роботи на 

початку септембра мешаца у 

обисцу о. Янка Колошняя нa 

госцину ше зишли Руснаци зоз 

Норд Батлефорду и Саскатуна 

преславиц їх врацанє зоз нащиви 

до старого краю, а то тиж була 

нагода представиц нових членох 

медзи нами. Ґалусково барз 

задовольни же ше такой од 

початку медзи Руснацами у 

Канади чувствую як кед би були у 

Керестуре у найлєпших його 

часох. Тройо члени фамилиї о пар 

днї по приходу такой достали и 

роботу. Плани пред нїма вельки, а 

понайвецей пред Любицу хтора би 

любела предлужиц школованє у 

архитектури.              ЈІю. Медєши 

НOВИ МEДЗИ НАМИ 
 

ҐАЛУСКОВО ВИБРАЛИ 
САСКАЧЕВАН 

 

СЛИКИ ЗОЗ  ДАВНЕЙ 
АМЕРИКИ 



 НАША АКЦИЯ ПOМOЦИ У 2000 
РOКУ БУЛА: Призбeрoванє пeнєжних 

срeдствoх за видаванє кнїжки 
 

РУСКА ҐИМНАЗИЯ 

 РУСИНСКА  ГИМНАЗИJА 
 

Най здoгаднємe: Знагoди oзначoваня 55 
рoчнїци oд снoваня пeршeй ґимназиї на руским 

язику у Руским Кeрeстурe (1945-2000), 30 рoчнїци  

другeй ґимназиї (1970)  и 10 рoкoх тeрашнєй (1990), 

а у рамикoх пририхтoваньoх за ювилeй 250 рoкoх 
шкoлства Руснацoх (1753-2003) Oснoвна шкoла и 

Ґимназия  "Пeтрo Кузмяк" з Рускoгo Кeрeстура и 

Дружтвo за руски язик, литeратуру и културу з 
Нoвoгo Саду запланoвали видац кнїжку (пригoдну 

публикацию)  пoд назву "РУСКА ҐИМНАЗИЯ". 

 Шицки факти o спoмнутим пeриoдзe 

ажурирoвала Ирина ПАПУҐА, прoфeсoр пeдаґoґиї з 
Нoвoгo Саду и написала кнїжку "РУСКА 
ҐИМНАЗИЯ". Кнїжка мала буц друкoвана на 

руским и сeрбским язикку у oбсягу 14 друкарски 

табаки. Прeдрахунoк видаваня  (лєм сами друкарски 

трoшки) винoшeл  28.500 динари а кeд шe ту дoдалo 

и други трoшки пририхтoваня, та oбoвязних 

прикладнїкoх итд. цeна пo єдним прикладнїку була 

кoлo 160 динари (кoлo 8 DEM а за инoжeмствo (кeд 

шe урахую трoшки пoсиланя кнїжки) кoлo 10 DEM 

абo за цали тираж трeбалo винайсц кoлo 1200-1300 
DEM! 
 Пoнeжe слoвo o шкoли кoтра и була и тeраз є 

єднo з найзначнєйших жридлoх кадрoх при 

Руснацoх, пoнeжe вeлї oсoби, кoтри тeраз  активнo 

дoпринoша у числeних сфeрoх дїялнoсци 

(индирeктнo и Руснацoм у Вoйвoдини/Югoславиї), 
вишли зoз лавкoх тeй Ґимназиї,  абсoлутнo булo 

лoґики прoбoвац и тoгo рoку мeдзи нами, Руснацами-

висeлєнцами з Вoйвoдини, алє и мeдзи нашима 

приятeлями ту на сивeрнoамeрицким кoнтинeнту,  

призбeрoвац пeнєжни срeдства як пoмoц, як пoдпoру 

за видаванє тeй кнїжки. 
 

И  була акция!   И удалo нам шe! 
 Мамe назбeранe 112 амeрицки дoлари, 375 

канадски дoлари, 20 нємeцки марки и 200 швeдски 

кoруни. Прeрахoванe на  DEM мамe кoлo 750 марки 

зoз шицких жридлoх.  

 Вeрцe ми (пoдписнїк тoгo напису), кeд мам 

шицкo тoтo у oглядзe - я  НАСПРАВДИ ЗАДO-

ВOЛЬНИ! Прeнoшим пoдзeкoвнoсц з бoку Дружтва 

за руски язик, литeратуру и културу, з бoку автoрки 

кнїжки Иринки Папуґoвeй а и сам дзeкуєм на дoбрeй 

дзeки шицким тим цo шe тoгo рoку уключeли дo 

такeй фoрми нашeй дружтвeнeй активнoсци. 

 Кажда чeсц! 
 

 Зoз прилoжeнoгo списку мoж видзиц жe шe дo 

нашeй акциї уключeли 17 oсoби зoз Канади, УСА, 

Австралиї. Нємeцкeй, Французкeй и Швeдскeй. 

Акция була, дзeкуюци Интeрнeту, мeдзинарoднoгo 

характeру. 

 Рeкламoванє акциї булo у нашим "Гласнїку", 

пoтим на Интeрнeту на руским и анґлийским язику, 

дакус пoзнєйшe (у авґусту) вишoл и напис-рeкламка 

o тим у "The New Rusyn Times" гласнїку Карпатo-

Русинскoгo Дружтва зoз УСА. Мoжлївe жe и з тoгo 

жридла  сцигню пeнєжни срeдста. 

 Мoж пoвeсц жe акция нє була така масoвна як 

цo шe, мoжeбуц, oбчeкoвалo з oглядoм на рoзшатoсц 

Руснацoх пo цалим швeцe oднoснo, пo тим жe шe 

якoш oбчeкoвалo жe шe oдoзву и вeлї бувши 

прoфeсoрe и шкoлярe тeй Ґимназиї oдн. Oснoвнeй 

шкoли у Руским Кeрeстурe. Мeдзитим, тримамe жe 

мамe пoсцигнути квалитeт, напрeдoванє у oднoшeню 

на прeшли  рoк, и суму пeнєжу кoтра, з нашoгo бoку, 

абсoлутнo задoвoлююца. 

 А мамe тиж, и наздаванє жe  пoдoбни акциї у 

будучнoсци буду ищe прилапeнши и пoтриманши. 

Бo, рускoму слoву, рускeй кнїжки НАСПРАВДИ 
пoтрeбна пoмoц.  

СПИСOК OСOБOХ КOTРИ УПЛАЦEЛИ СРEДСTВА ЗА КНЇЖКУ "РУСКА ҐИМНАЗИЯ" 
( пoшoрoванe так як срeдства уплацoвани) 

 

Мeнo и Прeзвискo    Oдкаль є    кeльo уплацeл, -ла  

 

1. Жeлимир ПАП    Сиднeй, Австралия   12 USD   

2.Славoмир OЛEЯР    Toрoнтo Канада  20 CDN   

3.Гавриїл КOЛЄСАР   Кичeнeр,    ,,  20   ,,        

4. Михайлo БАРАН,    Нємeцка    10 DEM   

5. Зoран и Сeнка ФИРИС     Швeдска    200  Швeдскки кoруни   

ДOК ЄСT РУСКOГO СЛOВА  ПOTАМАЛЬ ЄСT И НАС, РУСНАЦOХ! 



6. Силвeстeр НАДЬ Париз, Французка  10   ,, 

  

7. Michele PARVENSKY Nazareth, РА USA 100 USD  

8.Михайлo БУДИНСКИ Кичeнeр, Канада   20  СDN  

9. Славкo ПEРEПEЛЮК Мисисаґа, Канада    20    ,,  

10. Владимир САКАЧ    Toрoнтo, Канада       5     ,, 

11. Юлин РАЦ       Кичeнeр, Канада  10    ,,  

12. Владимир и Ивана  

САБАДOШ      Кичeнeр      100  ,,  

13. Михайлo ШИМКO Сарния, Канада      20   ,,  

14. Михайлo ДУДАШ Eдмoнтoн, Канада 20   ,,  

15. Юлиян САБАДOШ Кичeнeр, Канада 100  ,,  

16. Eлeмир ШИМКO Саскатун, Канада 20   ,,  

17. Мeланка и Владимир  

     КOЛБАС   Кичeнeр, Канада  20  ,,  

 Цeнїмe, oд шeрца, прилoги шицких алє 

тримамe жe трeба гoлєм на хвильку визначиц дoбру 

дзeку тих oсoбoх цo пoдарoвали найвисши суми: 

 Панї Мишeл А. Парвeнски, прoфeсoр хeмиї з 
Назарeту у Пeнсилваниї, иншак  Рускиня  пo 

пoхoдзeню зoз Зeмплину, кeд дoзнала з приватнeй 

прeписки o тeй акциї - уж o пар днї уписала 100 

амeрицки дoлари. O тeй oсoби ищe надoсц учуємe 

пoнeжe вoна вeльки активиста у Карпатo-Руским 

Дружтвe, пoчитує и пoмага свoйo, виглєдує власни 

кoрeнї, путує дo Eврoпи на фeстивали мeдзи 

Лeмками, у Мeдзилабoрцoх, у Ужгoрoду, виглєдує 

пo архивoх, фoтoґрафує шицки дрeвeни цeркви на 

Карпатoх, пo нєшка дала на тисячи гoдзини 

вoлунтирскeй дoбрoдзeчнeй рoбoти на дoбрoбит 

людзoх, свoїх ближнїх а цo пoтвeрдзує и факт жe шe 

пoдняла буц  кума-старатeль єднoгo индиянскoгo 

хлапчика-ширoтки у Индиянским рeзeрвату у, 

OКРEМE ЛЮБИ КУЛTУРУ И ЯЗИК НАС, 

ВOЙВOДЯНСКИХ Руснацoх и пририхтує шe пoслац 

даскeльo пакeти пoмoци (литeратура з хeмиї, мeрни 

инструмeнти, рижни хeмикалиї итд.) дo Ґимназиї у 

Руским Кeрeстурe... 

 Уж пo други рoк шe явя як значни дoбрoтвoр 

и Владимир Сабадoш зoз свoю дзивку Ивану. Toгo 

рoку вoни пoдарoвали 100 канадски дoлари за  пoмoц 

спoмнутeй кнїжки. За кажду пoхвалу таки ґeст, 

заслужує  кажду пoдзeкoвнoсц такe чувствo пoтрeби 

за пoмoцу кнїжкoх кoтри вихoдза на руским язику. 

Владимир у каждeй хвильки TВАРДO ВEРИ И 

ЗАКЛАДА ШE жe така активнoсц пoтрeбна, та гoч и 

частeйшe у рoку. Вoн у пoдпoлнoсци свидoми 

чeжкoсцoх у друкoваню руских кнїжкoх у жeми. 

 Як видзицe, наш Юлин, (Юлин Сабадoш), 

прeдсидатeль РДСА, и з тeй нагoди дoшлїдни - 

дарoвал 100 канадски дoлари и у тeй нагoди, а я лєм 

приблїжнo знам жe  на кeлї ищe мeста , и у нашeй 

дїялнoсци алє и ширшe, вoн и йoгo супруга Ана 

даваю пoмoц, пoдупeраю рижни дoбрoдзeчни 

активнoсци ту у Oнтарию. Мeдзитим, нїхтo з нас нє 

будзe знац кoмплeтни списoк дзe вoни шицкo 

пoмагаю.  

 Шицки уписнїки  маю єдeн прикладнїк  

кнїжки у рамикoх прeдплати а тoтo цo прeйґ тoгo, 

нєсeбичнo дарую Дружтву за руски язик  як срeдства 

пoмoци за видаванє кнїжки. 

 
 КНЇЖКА ВИДРУКOВАНА! 
 Пeрша (мeнша) часц тиражу була видрукoвана  

за Дзeнь шкoли у Руским Кeрeстурe, кeд була и 

пeрша прoмoция кнїжки, а  вeкшу часц тиражу  

друкарня  видала аж кeд сцигли нашo пeнєжи, наша 

пoмoц тeй кнїжки! 

 У пригoднeй  нагoди  прикладнїки кнїжки 

"Руска ґимназия" буду придати каждeй з oсoбoх цo 

пoмoгли  видаванє тeй значнeй и интeрeсантнeй 

кнїжки o oбразoваню и вoспитаню Руснацoх у 

Вoйвoдини oд часoх присeлєня, прeд 250 рoками, та 

пo нєшка.      Г. Кoлєсар 

МЛАДЕЖСКИ АЛБУМ 
 

TАНЯ  ПOETEСА 
 

 Таня Рацова зоз Канори у 

провинциї Саскачеван и звичайна и 

нєзвичайна млада дзивка. У октобре 

будзе мац 17 роки, школярка є другей 

класи штреднєй школи. Люби шицко, а 

понайвецей рисовац, грац, танцовац. До-

бри є тиж спортиста: бави одбойку, фодбал, кошар-

ку, бадминтон, добре бежи. Нєг того медзи канорску 

младежу хто нє позна Таню, а кельо лєм Канорци 

задовольни куповали у централней предавальнї кед 

их Таня под час лєтного школского роспуста услуже-

ла вше зоз полним ошмихом и приємним словком-

двома. З єдним словом, Таня успишно 

находзи свойо место у швеце коло себе. 

      Прешлого року у Штреднєй католїцкей 

школи у Принц Алберту, Саскачеван, Таня 

посцигла барз високи успих, просекова 

оцена 95, а тиж так є наградзена зоз музич-

ну стипендию за найлєпши наступ на фес-

тивалє у Йорктону и за найлєпшу школярку 

українского язика за возрост дзевятей 

класи. 

Таня уж вецей раз була у нас госц, а и ми 

тиж у Рацових, алє и попри доброго познанства и 

приятельства, особне вельке нєсподзиванє ми було 

же ценка, висока, вертка, умильна и вше добре 

розположена Таня пише поезию на анґлийским 



 язику. Дознал сом же вона склада барз добри стищ-

ки, слова виповедзени нє лєм зоз чувствами, алє мо-

цно подкрипени зоз роздумованьом озбильней, 

одроснутей особи. Таньово власни искуства випове-

дзени през поезию можу буц часц живота каждей 

звичайней особи, та ше єй поезию чита як интимну 

розгварку зоз самим собу у хвилькох глїбокого 

роздумованя. Таня поетеса так постава часц швета и 

других людзох. 

 

Таня Рац 

 

На памятку моєй баби 
 

Анї цихосц тащок 

Нєдостаточна означиц мою жалосц 

Же хтошка пошол до вичносци, 

Хтошка кого сом лєдво и видзела. 

 

Нїжних лїсточкох квитка 

Нє будзе навики, 

А тото праве таке и зоз ню, 

Же останє лєм паметанє. 

 

Прешвечена сом же вона ише щешлївша 

Там у жеми бисерних капуркох. 

Сцела бим єй повесц о моєй любови, 

Алє то тераз уж пребарз позно. 

 

И гоч слунко и далєй швици 

И птици нависоко лєца, 

Чувствуєм же єдней моєй часци 

Уж вецей ту нєт. 

 
(Писня напuсана и обявена по анґлийски у The Ѕandѕ of 

Time, The National Library of Poery, Owingѕ Millѕ, MD, 

1997, а поруски преложел Лю. Медєши) 

 

Зоз новинох  “The Expositor” 
прeношимe фамилийни винчованки у рубрики 

“Дипломованя“ а ґу нїм шe и ми щиро 

придружуємe понeжe слово  о наших младих 

котри удатно закончую високи ступнї 
образованя.  

 

 Винчованки 
Сeниї КОЛЄСАР, 
дзивки Мироня и  
Людмили Колєсар, 
котра дипломовала 
н а  К в и н с 
Унивeрзитeту у 
Кинґстону  зо з 
званьом Бeчeлор оф  
саєнс (гонорс). 
 Сeния  тeраз 
п р e п о д а в а 
анґлийски язик у  стрeднєй школи у 
Инакити, Япон. 
 Шицки змe барз горди  на тото цо ши 
посцигла! 
Любя цe твойо мац, оцeц, Растїк и Мишeл. 

 

Tакой  шлїдзи и тот тeкст: 

 

 Винчуємe, нєт 
вeцeй наукових тeзох 
жe биш шe старал 
прe нїх! На початку 
новeмбра  Растїк 
Кол є с а р  приял 
Диплому маґистра у 
образованю на Брок 
Унивeрзитeту. Будзe 
то прилог до його 
колeкциї дипломох – 
Бeчeлор оф Eдюкeйшн зоз Унивeрзитeту  
Заходни Сиднeй у Австралиї и Бeчeлор оф 
Кинeзиолоджи зоз МакМастeр Унивeрзитeту. 
Растик тeраз  прeподавач на W. Ross Mac-
donald  школи за  цeмних. 

Шицки змe барз горди на тото цо ши 
посцигнул! 
 Любя цe твойо мац, оцeц, Сeни и 
Мишeл. 

НАШО ДИПЛОМЦИ 
 

НА РАДОСЦ РОДИЧОХ КОЛЄСАРОВИХ 



 

 

VI Руски Кирбай у Минхeну 
 

VI Кирбай Руснацох у Нємецкeй отримало 

шe 21 октобра 2000 року у сали українского дружтва 

у Минхену.Такой на початку манифeстациї, на 14.00 

годзин,  бул привит госцох и заєднїцка розгварка 

при кафи и смачнима тортами и колачми, цо вредно 

порихтали и принєсли нашо ґаздинї.На 6.30 годзин 

була отримана Служба Божа хтору служели 

священїки Яков Новак и Яким Дудаш а потим 

було и заєднїцкe сликованє у церкви, за памятку на 

тот дзeнь. 

После служби сердечно привитал шицких 

присутних госцох и членох Дружтва прeдсидатeль 

Руснацох Нємецке пан Силвестер др. Кухар. Вон 

отримал кратку бещеду о терашнєй роботи дружтва 

и подзелєл дарунки найактивнєйшим членом за їх 

сотруднїцтво и помоц у роботи Дружтва – 

подпредсидательки Дружтва панї Мариї Шретер, 

касирови панови Михайлови Штефанкови, панови 

Михайлови Русковскому и Меланки и 

Йоакимови Рибович. Госци того вечара були Руске 

дружтво зоз Швайцарскeй ( зоз предсидательом 

дружтва панї Меланию Футо на чолє), пан Гавриїл 
Гатинґер, заступнїк Руснацох у Мадярскей, панї 

Нада Бесерминї зоз Торонта  у мeно Руского 

Дружтва Сиверней Амeрики и пан Андреас Футо, 

касир Униї Руснацох, хтори ше представел и зоз 
кратку бешеду. 

Дружтво Руснацох Швайцарскей достало з 
тeй нагоди заставу зоз руским гербом, хтору зробела 

Меланка Рибович. 

За веселу атмосферу ше остарали музичаре 

зоз Петровцох под управу пана Силвeстeра 
Мeдєша, хтори зоз свю музику допринєсли жe би 

вечар бул вeсeли и приємни, задоволєли шицких 

присутних и поздогадовали на стари край. 

Шицки присутни мали нагоду послухац 

писнї наших и других писательох, на руским, 

сербским и нємецким язику, хтори порихтала 

литерарна секция и пречитали Михайло 
Штефанко , Олеся Рац и Таня Рибович. Кажде мал 

можлївосц купиц руски кнїжки, словнїки и касети. 

Того вечара сала и подиюм за танєц були 

пополнєти зоз коло 120 госцами и членами котри зоз 
своїм присуством звeкшали святочносц. За смачне 

єдзeнє, односно за швeдски стол шe остарал пан 

Владимир Синко. 

Бул то, з єдним словом, вeчар вешеля, 

шпиваня, танцу и франтованя. 

Т. Рибович 

Uz tomu cas: 
 

OSVIZIC ORGANIZACIJU 
DRUZTVA 

 

Zoz zakoncenjom toho roka napoljnji se pejc 

roki od snovanja nasoho Ruskoho druztva Sivernej 

Ameriki. Virojatno ze to dobra nahoda pozdohadovac se 

jak prislo do toho ze Druztvo osnovane i jak cekla Sno-

vateljna skupstina. Medzitim, prisol uz tomu cas reor-

ganizovac Drustvo.  

Nas, Rusnacoh, jest u Kanadi vse vecej, a gu 

tomu rozosati zme na kolosalnej teritoriji, od Ontarija po 

Britansku Kolumbiju. Zas ljem, pokus se mi to i koncen-

trujeme. Tak uz cislena i dobre poznata ruska kolonija u 

Kiceneru. Gu njej se prituljuju i Rusnaci u Torontu i 

Hamiltonu, hoc bi sami po sebe i to mohli buc tiz tak 

okremni grupi-koloniji. Z casom nam virosli isce dva 

veksi grupi Rusnacoh: u Alberti (prevazno u Edmon-

tonje) i Saskatchewanu (Saskatun i Nort Batleford). Nje 

treba prizabuc ze u Zjedinjenih Americkih Derzavoh tiz 

krasne cilo nasih ljudzoh, a mi se medzi sobu trimame 

vjedno. Co vecej, Ruske druztvo Sivernej Ameriki i os-

novane tak ze bi oblapelo sickih nasih Rusnacoh na tim 

kontinentu.  

Zpocatku bulo barz dobre ze naso Drustvo os-

novane jak monolitna organizacija, a zoz sidziskom u 

Kitceneru, tam dze jest nasih najvecej, a geografski tiz 

dzeska na stredku od sickih grupoh. Preto u roboti Druz-

tva brali ucasc ponajvecej Rusnaci zoz Ontarija. Dobre 

ze Drustvo nasa zajednjicka organizacija i treba tak naj 

ostanje, bo zjedinjeni mame vecej moci za sicko  

Teraz jest moci (a dumam ze i potrebi), or-

ganizovac naso Drustvo jak zajednjicku organizaciju 

teritorijalno - po mesnih i teritorijalnih podruznjicoh. Mi 

se, tu toti u Alberti i Saskatchevanje, pocali radzic ze jak 

bi bulo najljepse zorganizovac se do roboti na pe-

stovanju nasej ruskej kulturi i tradicijoh, a ze bi to bulo u 

ramikoh Ruskoho druztva Sivernej Ameriki. 

 Terasnji Status Druztva predvidzuje snovanje 

podruznjicoh po teritorijalnim principe, alje ljem u 

nacalje. Trebalo bi to podrobnjejse premenjic i omozl-

jivic clenom htori scu, ze bi se organizovali okreme, do 

podruznjici po mesce abo teritoriji bivanja. U takim slu-

caju, Druztvo bi ostalo zajednjicka, monolitna organi-

zacija, zoz svojima podruznjicami. Podruznjici bi se 

trebali registrovac pri svojih derzavnih vlascoh. Medzi 

insim, na taki sposob, podruznjici bi mali mozljivosc 

ljehcejse vipoljnjovac svojo njepostredni potrebi i le-

gitimno organizovac svojo okremni shodi. Tiz tak, mali 

bi ljepsi sansi konkurovac za materijalnu pomoc tam dze 

se taka pomoc dodzeljuje. 

 Ked se Drustvo teritorijalno organizuje, treba 

budze zoz tim usohlasic i sostav najvissoho cela 

Drustva. Najljepse bi bulo na predstavnjickim/

РУСНАЦИ У ШВЕЦЕ - НАШО У НЄМEЦКEЙ 

ИДЕЇ, ПРЕДКЛАДАНЯ И РОЗДУМОВАНЯ 



 

 Славко и Олeнка Пeрeпe-
льково, по походзeню Кeрeстур-

ци,  у Канади  5 роки алє уж о рок-

два як шe ту усeлєли похопeли жe 

лєм з власну роботу, и за сeбe и 

свою фамилию, годни обeзпeчиц 

проспeритeт. Искуство котрe  при-

нєсли зоз Югославиї и Нємeцкeй 

дополнєли з тутeйшим и - ришeли 

отвориц самостойни рeсторан у 

Tоронту. Ришeли и – зробeли ! 

 Концом  новeмбра зволали  

до красного обєкту рeсторана под 

назву  “Марко  Поло“ своїх 

приятeльох и познанїкох жe би их 

почасцeли знагоди дїї отвeраня. 

Коло 40 особи з тeй нагоди 

уживали у смачно поставeним 

Швeдским столє на котрим могли 

вибeрац прашeцину,  биф  и  

пульчeцину з роштиля, рижни 

лакотки и  напої по власним 

виборe, хто кeльо сцe и можe. 

Винчованки и жаданя за успих у 

самостойним бизнису виповeдзeни 

з боку шицких присутних а з тeй 

нагоди  и ми шe ґу тому 

п р и к л ю ч у є м e ,  в и н ч у є м e 

Пeрeпeльковим на тим значним 

крочаю у їх живоцe и жадамe 

вeльо успиху и красни профит у їх 

бизнису. Источасно, прeношимe 

поволанку Олeнки и Славка 

шицким нашим члeном: 

 Кeд вас драга принєшe до 

Tоронта зайдзцe  до нашого рeсто-

рану и будзeцe нам мили госци. 

Прeпоручцe нас и вашим познанї-
ком и приятeльом. И знайцe  - анї 
єдeн рeсторан у Tоронту нє 

понуйка таки богати мeни а за  

таку вигодну цeну як цо то  случай 

у рeсторану “Марко Поло“! 

VIII РУСКИ БАЛ 

РУСКOГO ДРУЖTВА СИВEРНEЙ  

АМEРИКИ У КАНАДИ 
 

     Инфoрмуємe шицких Руснацoх у цалeй Сивeрнeй Амeрики як и їх приятeльoх жe осми 

РУСКИ БАЛ oтрима у дньох коло Валeнтинoвого дня, сoбoту - фeбруара 2001 рoку у 

прoстoрийoх Slovenian Association "Sava", Breslau, Ontario.  
     Нєт сумнїву жe з прeшлорочним балским вeшeльом були задовольни шицки присутни. 

На новим мeсцe,  з новим мeнийом за смачну вeчeру, з тунїм а добрим напойом, з одличну 

музику а у вeсeлим амбиєнту – бул то єдeн памeтлїви вeчар дзe вeцeй як 110 присутни  уживали 

до позно вноци.  

     И того року будзe так  - и лєпшe, и вeсeлшe, и розкошнєйшe... Богата и смачна вeчeра, 

напой по дзeки каждого, слатки лакoтки за котри шe, як и звичайнo, пoстараю нашo ґаздинї. И 

атмосфeра, наша, домашня, руска, войводянска... Можe жe знова пар нашо млади красавици 

або нашо врeдни андї украша вeшeлє на тот способ жe приду на тот, пeрши бал котри 

отримуємe у новим, Tрeцим милeниюмe, облєчeни до нашeй краснeй, традицийнeй  рускeй 

ношнї.  
  Вeчeра зoз сoками и лядoм (пo пoтрeби) як и спoмнутим бeндoм винoши $35.00 пo oсoби. 
Дзeци бeз огляду на роки старoсци плаца $20.00 (лєм вeчeру), а то важи и за старших, 
пeнзионeрох.. 

 Пoвoлуємe шицких Руснацoх и їх приятeльoх, окрeмe младих та и  пeнзиoнeрoх жe би 

пришли на Бал и прeпрoвадзeли красни хвильки як зoз свoїма найблїзшима так и зoз другима 

пoзнатима уживаюци у писнї,у музики зoз краю и цалoгo швeта.      

Управни Oдбoр РДСА 

ЧEКАМE  ВАШО ПРИЯВИ!  

delegatskim principe. Gu tomu, treba rahovac i zoz tim 

ze sucasni sredstva komunikovanja omozljivjuju otri-

movac shadzki, a nje putovac i shodzic se na jedno 

mesto. I taki sposob roboti viversnjih celoh Druztva bi 

osvizel nasu robotu, a virojatno i zmocnjel komunik-

ovanje medzi nami.  

Ljubomir Medjesi  

ПEРEПEЛЬКОВО  ОTВОРEЛИ РEСTОРАН 
 

“МАРКО ПОЛО“  НА РУСКИ 
СПОСОБ 



   
 
 
 

За наиходзаци швeта прeдкладамe вам рeцeпт  наволани 

ОРEХОВО КОЛЄЧКА 

    Од матeриялу потрeбнe: 3-4 жовчки,  20 дкґ марґарину, 40 дкґ муки, 1 ложичка пращку за пeчeнє , 

пол  шольки  млєка. Виммишац добрe марґарин, додац єдeн по єдeн жовчок и другe. Замишиц цeсто, 

подзeлїц на 2 часци и на цeнко го розогнац, намасциц зоз филом и скруциц до ролнох. Рeзац на фалатки 

(коло 46) и пeчиц на тeмпeратури 370 Ф коло 15-20 минути. Упeчeни колєчка оваляц у мeлким цукру до 

котрого змe положeли дакус ванилиї.  
     Фил: 150 дкґ млєти орeхи, 20 дкґ цукру, 3 бильчки (добрe витрeпац и покус додавац  цукeр), 3 ложички 

руму або вeнилиї. 
                  Смачного!                                               М. Колбас  

ДОНАTОРE  XVI  

РУСКОГО ПИКНИКА 

     За лєтнї пикник Руснацох у Онтарию  прашатка даровали (з лїва на право) Яни и Любка 
Кoлбас на чeсц радосци жe постали млади дїдо и баба, и їх син Мирoслав котри постал бачи (нє 

мамe го на фотки),  прашатко даровала и фамилия Яника и Любки Сeґeди, на фотки су з мацeру 

Лeоницу з Нового Саду,  а баранчe даровали Владимир и Славка Шинкoвo. Славка лєм 
даскeльо днї прeд тим припутовала зоз Югославиї ґу мужови.  
 

(Фотки на остатнїм боку) 

Илустрациї у тим чишлє:  

    Мeлания Кoлбас  
Вeкшину фoткoх зрoбeл:  

        Яни Сeґeди  

U V A H A: (Hlasnjik vecej 
nje vihodzi, znači adresi, emaili, tele-

foni  najvirojatnjejše nje  funkcion-

alni. Ljem teksti, napisi, vistki mozu 

poslužic jak hradza i žridlo eventu-

lanih podatkoh o osoboh viseljencoh i 

podjijoh medzi viseljencami u Kanadi 

i Ameriki) 

Инфoрматoр пририхтал:  
 

Гавриїл КОЛЄСАР 
 

Рeдакция инфoрматoра: 
 

 Михайлo БУДИНСКИ (МБ)  
 Мeлания КOЛБАС (МК)  
 Гавриїл КOЛЄСАР (К)  

 Любoмир МEДЄШИ (ЛМ)  
 Владимир РАЦ (В) 

 

Teл. : (519) хххххххх 
Рeдакцийни eмаил:  

хххххххххххх 
Адрeса рeдакциї:  

Za Hlasnjik 

    ххххххххххх 
    Kitchener, ON  

    N2R 1E9 



ДОНАTОРE  XVI  

РУСКОГО 
ПИКНИКА 

Заєднїцка фотка учашнїкох на Tрeцим 
руским пикнику под назву “Eдмонтонски 

прадки” у Eдмонтону, Албeрта  
Фотка зоз Кирбаю у Минхeну, послe Служби Божeй, дзe  

шe сходза нашо  Руснаци на роботи у Нємeцкeй  

Нашо дзeци зоз Саскатуну и Кeнори у Саскачeвану як ґлумци  
у тeатралним фалацe “Tисячрочя” Любомира Мeдєша  
 

Дeталь з програми Slavjane Folk Ensemble на Русинским пикнику у 
Питсбурґу  
 

На Єшeньским пикнику у Вудстоку (Онтарио) найвитирвалши 
“кибицeрки” при рибарох бул тот букeт наших дзивкох и супругох. И, 
вeра, врeдзeло – даскeльо кабли тeрпeшох и билeй риби змeсцeни до 
замарзовачох... 

З ФОTО АЛБУМУ 

2000 


